
ARTICLEINFO

Zaza edebiyati, 1899 yilinda Molla Ahmed-i Xasi’nin yazdig1 mevlit ile baglamistir. Ondan sonra
bir bagka molla Osman Efendi de bir mevlit yazmistir ve bu da Zazaca’nin ikinci eseridir. Bu iki
molladan sonra Molla Muhammed Muradoni, Molla Kamil Puegi, Molla Muhammed Ali Huni,
Molla Abdulkadir Museki, Bilal-Feqi Colig, Mehmet Akif Demir mevlit yazmglardir. Zaza
edebiyatinda toplam sekiz mevlit eseri bulunmaktadir. Bu makalede, Molla Kamil Puegi ile Molla
Muhammed Muradoni’nin mevlidi mukayese edilecektir. Her iki mollanin hayatina, medrese
egitimine yer verilecek, sonrasinda da her iki mevlit; vezin, kafiye ve mevlidin muhtevasi
bakimindan incelenecektir.

Written literature of Zazaki started in 1899 with the mewlid of Ehmedé Xasi. After Xasi, another
mullah-Osman Efendiyo Babij wrote the second study and it was a mewlid as well. These two studies
are both the examples of the classical literature. The written literature of Zazaki has continued with
other writers. After these two writers, Mullah Mehamedé Muradoni, Mullah Kamilé Puegi, Mullah
Mehamedé Eli Huni, Mullah Ebdulqadiré Museki, Bilal-Feqi Colid, Mehmet Akif Demir others
wrote literary studies in the style of classical literature. In this study, | will compare the mewlids of
Mullah Kamilé Puegi and Mullah Mehamedé Muradoni. Their educational phases, the writing time
of their mewlids, the similarities, rhythym and rhyming styles will be compared.

Xulasa

Cekuyi Muhimi: Edebiyato klasik, Mela Kamilé Puegi, Mela
Mehamedé Muradoni, Zazaki

Zazaki serra 1899 di b1 Ehmedé Xasi destpé kerd u ey
mewlidék nusto. Xasi ra dima yona mela, Osman Efendiyé
Babyji kitabé diyin nust u 0 zi mewlid o. Inan ra dima Mela
Mehamedé Muradoni, Mela Kamilé Puegi, Mela Mehamedé
Eli Huni, Mela Ebdulgadiré Museki, Bilal-Feqi Colig,
Mehmet Akif Demiri mewlidi nusti. Edebiyaté Zazaki di hest
mewlidi nusiyayi. Ina meqale di mewlidé Mela Kamilé Puegi
u Mela Mehamedé Muradoni muqayese beni. Verco ca
diyeno heyaté nustogan, dima zi wirdi mewlidi goreyé wezin,
gafiye u muhtewa tetkik beni.

* Sorumlu yazar/Corresponding author.
e-posta: mvarol@bingol.edu.tr

1. Destpék

Kelimeya mewlid, Erebki ya u ristimé kelimeya weladet ra
yena, zafiy€ ina kelime zi mewalid a. B1 manaya xisusi 1na
kelime, kitabi ki biyayis u cuyayis€ Hz. Péximberi ra behs
keni gé inan yena sixulnayis. Mewlidan di teyna biyayis u
cuyayisé Hz. Péximberi né, bé ineyi hediseya mirag ra heta
mucizeyané Hz. Péximberi u wefaté ey, zaf ¢i ra behs beno.
Kitabi mewlid verco teyna qé Hz. Péximberi nusiyayi, labelé

wextan ra pé hédi b1 hédi qé cuyayisé weliyan u sexsiyetané
pilan zi mewlidi ameyi nustis (Ozel, 2004: 475). Mewlidi b1
zafi manzum i u $1klé mesnewi di yeni nustig (Pala, 1999:
275). Nusteyi mewlidi, miyané sari di sewa biyayisé Hz.
Péximberi di waniyeni. Bé meyi b1 zafi q€ ¢iyéko bimbarek
u sayi zi mewlid diyeno wendis.

2. Tarixé Edebiyaté Zazaki é Klasiki

Edebiyato klasik, edebiyatané miletan di cayéko muhim
depigeno. Alimo ki tehsilé medresa diyo u icazet giroto, esqé
Homayi u Péximberan pé nusteyané klasikan ano ziwan.
Edebiyaté Zazaki & klasiki di teyna hirt siklan di kitabi
nusiyayi. Ineyi zi mewlid, siyer u diwan i.

Edebiyaté Zazaki pé nusteyané klasikan destpé kerdo. Dora
vérin Mela Ehmedé Xasi serra 1892 di mewlidék nusto u 1no
mewlid serra 1899 d1 Diyarbekir di Matbaaya Litografya di
400 heb nesir biyo. Mewlidé Mela Ehmedé Xasi heta eyro
¢end dori b1 herfané Latini transkribe biyo. Xasi ra pé kitabé
diym é Osman Efendiyé Babiji yo. Goreyé zanayisan Osman
Efendi mewlidé xu serra 1903 di nusto; labelé ino mewlid,
mergé Babiji ra dima serra 1933 di dora vérin miyané
kitabané Hawari ra véjiyayo. Ini wirdi mewlidan ra pé
nusteyi Zazaki wextéko derg vinderti. 1970 ra pé seydayané
medresa nusteyané klasikan ré dewam kerdo. Mela
Mehamedé Eli Huni, Mela Kamilé Puegi, Mela Mehamedé
Muradoni, Mela Ebdulqadiré Museki, Mela Eziz Cebexcuri
inan ra ¢end ten i.

Mela Mehamedé€ Eli Huni, mewlidé xu serra 1971 di nusto;
labelé mewlid 33 serri cuapé serra 2004 d1 nesir biyo. Kitabé
Mela Huni di pa mewlidi ra, d1 zi gesideyi ca geni. Qesideya
vérin d1 Yusuf u Zuleyxa ra € diyin di1 zi hediseya Kerbela ra
behs beno. Mela Mehamedé Muradoni mewlidé xu serra
1980 d1 dora vérin qeyd keno bandan. Dima zi serra 2000 d1
i bandan ra mewlidé xu nuseno u keno temam. Serra 2003
d1 zi kovara Vate di nesir beno. Mewlid€ pancin zi € Mela
Kamilé Puegi yo u serra 1999 di nusiyayo, serra 2003 di
Istanbol d1 nesir biyo. Mela Ebdulgadiré Museki, mewlidé
xu serra 1995 di nusto, ino mewlid dora verin serra 2016 di
transkribe b1 u mecmuaya Vir di nesir biyo. Feqi Colig zi qé
tutan mewlidék nusto u serra 2012 di dayo capkerdis.
Mewlido peyin zi Mehmet Akif Demir serra 2017 d1 nesir
kerdo.

Bé inan ¢endna kitabi edebiyaté Zazaki € klasiki esti. Zazaki
d1 heta eyro teyna yo kitabé siyeri nusiyayo u muellifé c1 zi
Milla Cimayo Babiji yo. Milla Babiji kitabé xu serra 2009 di
nesir kerdo. Edebiyaté Zazaki di heta eyro ¢end hebi zi
diwani nesir biyi. Diwané Mela Mehamedé Kavari inan ra
yo. Diwané Mela Kavari, 70 ripeli herfané Erebki u 70 ripeli
zi herfané Latini péser di 140 ripeli ra yeno meydan.
Edebiyaté Zazaki € klasiki di1 kitabané tor muhiman ra yo zi
& Mela Aziz Cebexguri yo. Seydayé erciyayi Mela Aziz,
diwané xu serra 2015 di biné mahiyeté nesirxaneyé
universiteya Bingoli di veto. Diwan, benateyé serrané 2005
u 2015 di nusiyayo, 435 ripeli ra yeno meydan u him bi
herfané Erebki u him zi herfané Latinki nesir biyo. Edebiyaté
Zazaki d1 miyané nusteyané klasikan di kitabi tercume zi
esti. Heta eyro di diwani tercume biyi Zazaki. Tercumeyé
wirdi diwanan zi heti Feqi Coligi ra viraziyayo. Ini kitabi zi
Diwané Imamé Safii u Diwané Baba Tahiré Uryani yi. Bé
inan zi kitab u nusteyi klasiki esti.

B1 kilmi heta eyro edebiyaté Zazaki € klasiki di hest mewlidi,
yo siyer, ¢end diwani, di diwani tercume u ge ge zi
mecmuayan di ¢end siiri, gesideyi u nusteyi muxtelif nesir
biyi. Edebiyaté Zazaki é klasiki di1 ¢end destnusteyi ya zi
kitabi zi esti ki hema nesir nébiyi. Ina meqale di teyna
mewlidé Mela Kamilé Puegi u Mela Mehamedé Muradoni
geriyeno dest.

3. Heyaté Mela Kamilé Puegi u Mela Mehamedé
Muradoni

Mela Kamilé Puegi, serra 1938 di dewa Colig Pueg d1 ameyo
dinya. Qictiya ey dew di viyert ra. Verco dest b1 wendisé
Qur‘an kerd. Az u Sipeni d1 wendisi ré dewam kerd u Sipeni
di ses serri tehsilé medresa di. Etiya di Seyda Mela
Suleymani ra dersi sarf u nahif giroti. Dewané Gezik u Pueg
d1 hin1 serri dersi mantiq U € gaidi  Seyda Mela
Mehmudi ra giroti. Inan ra pé s1 esker u gezaya Wan Ercis di
30 agmi eskerayi kerd. Eskerayi ra pé tehsil ré dewam kerd.
Medresayané Diyarbekir u Mardin di dersi tefsir, fiqth u
hedisi giroti. Wext 27 serran di bi, Mela Mehmudi ra icazet
girot u tehsilé medresa kerd temam. 2 serri imamtiya fexri
kerd u dima zi serra 1966 di dest b1 imamtiya resmi kerd,
dewané Duedon u Rotcun di heta b1 teqawit melati kerd.
Teqawiti ra pé demék tucaret di1 mustigil bi. Inka Colig di
cuyeno u biné Camiya Heci Xidir di cayékeé ey esto. Etiya d1
b1 usilé medresa ders dano.?

Mela Mehamedé Muradoni, serra 1952 di qezeya Colig
Daréyeni, dewa Muradoni di ameyo dinya. Tehsilé xu yo
vérin, babiyé xu ra girot. Dima tehsilé xu ré Mus di dewam
kerd. Mela Mehamedi, 1976 di qezeya Colig Cérme di1 destpé
kerd wezifeyé xu u etiya di1 yo Serr u nim xebitiya. Dima zi
gezaya Colig Boglon d1 hir1 serri xebitiya. ixtilalé 1980 ra pé
surgin b1 gezaya Coligi Gegi. O zi istifaya xu dano u sino
Mardin Kiziltepe, etiya di medresaya $Séx Selahedini d1 di-
hir1 serri ders dano. Cuapé istifaya xu té€piya geno u tayin
beno saristané Corum. Corum di teyna yo Serr maneno u
ageyreno yeno Pali. Etiya di yo medresa virazeno u panc
serri ders dano. Dima zi qeraré surgun dariyeno we u
ageyreno Daréyeni u etiya di1 wezifeyé xu ré dewam keno
(Cansad, 2011). Seyda imamti ra biyo teqawit u inka zi Bursa
d1 cuyeno.

4. Wexté Nustisé Mewlidé Mela Kamilé Puegi u
Mela Mehamedé Muradoni

Mewlidé Mela Kamilé Puegi, serra 1999 di nusiyo; labelé
serra 2003 d1 Istanbol d1 nesir biyo. Mewlidé Mela Kamil di
bé mewlidi, 8 hebi siiri zi ca geni. Mewlid, 104 beyitan ra
yeno meydan u W.K. Merdimin transkribe kerdo. Ino
mewlid, b1 nameyé Mewlidi Nebi yeno zanayis. Derheqé
Mela Kamilé Puegi d1 kovara Vate omarané 171n, 18inu 191n
di ¢end nusteyan ca giroto. W.K. Merdimin, mecmuaya Vate
omara 17m di ca dayo 2 siirané Mela Puegi. Ini siiri b1
nameyé Welaté Ma u Merg nesir biyi (Merdimin, 2002).
Heyna kovara Vate omara 18m di Mela Kamilé Puegi di
roportajék viraziyayo u mo roportaj di Mela Kamil derheqé
xu u nustigé xu yé€ Zazaki di melumat dano (Merdimin,
2002). Omara 191 di zi mewlidé ey mma mecmua di nesir
biyo (Puegi, 2003). Ino mewlid 104 beyitan ra yeno meydan
u mewlid d1 qisimi ca négeni, mewlid sare ra heta peyni yo
lete yo.

Mela Mehamedé Muradoni wexta ki hema Mardin Kiziltepe
d1 by, siiri Zazaki nusteni. Him siirané xu u him zi mewlidé
xu qé€yd keno bandan. 1999 di mewlidé xu mné bandan ra
nuseno u keno temam. Mewlidé Mela Mehamedé Muradoni,
serra 2003 d1 kovara Vate di1 nesir beno (Muradon, 2003). Ina
omar d1 bé mewlidi yo zi roportaj ca geno u 1no roportaj di
Mela Muradoni derheqé xu, nustisé xu y€ Zazaki u mewlidé
xu d1 melumat dano (Merdimin u Celali, 2003). Mewlid heti
W.K.Merdimin u N.Celali ra ameyo transkribekerdis. Ino
mewlid, 7 qisiman ra yeno meydan u mewlid di 204 beyiti
esti. Mewlidé Mela Mehamedé Muradoni, b1 nameyé
Mewlidi Zazaki ameyo namekerdis.

5. Tehlilé Mewlidi Mela Kamilé Puegi u Mela
Mehamedé Muradoni

Mewlidi Mela Kamilé Puegi u Mela Mehamedé Muradoni
zaf cihetan ra maneni yobinan. Ma mo qisim di1 mewlidané
Mela Kamili u Mela Mehamedi heti uslub, wezin, gafiye u
muhtewayé mewlidi ra tetkik keni. Ma ma meqale di qé
tetkiké mewlidan, nusxayi ki kovara Vate di nesir biyi, ini
esas giroti.

5.1. Uslub u Zitwané Mewlidan

Mela Kamilé€ Puegi u Mela Mehamedé Muradoni, Coligyj i.
Wirdi zi b1 Zazakiya merkez nuseni. Ztwan u uslubé wirdi
seydayan di feké Coligi xu mojneno ra. Nustisé ¢ekuyan,
weziyeté izafeyan, zafiyé kelimeyan, nustisé karan u zaf ¢iyi
bin heme maneni yobinan. Yona xisusiyeté wirdi seydayan,
b1 ztwanéko fesih u zilal mewlidi xu nusti. Mewlidané inan
d1 Erebki, Fariski u ziwanané binan ra zaf kelimeyi ¢in i.

5.2. Wezné Mewlidan

Nusteyi edebiyaté klasiki b1 wezné aruz nusiyeni. Mewlidé
Mela Kamilé€ Puegi u Mela Mehamedé Muradoni zi b1 wezné
aruz nusiyayi. Labelé wirdi seydayan zi wezné aruz
xeripnayi sixulnayo. Q& wezin zafi beyitan di heceya akerde
u heceya gefilnaye ré diget nébiyo. Wirdi seydayan zi b1 zafi
teyna aheng u qafiyeya beyitan ré diget kerdo. Him mewlidé
Mela Kamilé Puegi di him zi mewlidé Mela Mehamedé
Muradoni di1 qusiré aruzi esti.

Wirdi mewlidan di qalibé Failatun/Failatun/Failun ameyo
sixulnayis. Mewlidé Mela Kamilé€ Puegi di beyita hiriyin
goreyé aruz ma eskeni ina tehlil biker.

Allah zat G / sifetin xwi d' / yo ten 0
T N e

Bé yi gewné / Reb néken né / vinen

- Y A

Fa/i/1a/tun / Fa/i/1a/tun / Fa/i/lun

Mewlidé Mela Mehamedé Muradoni di1 zi ma eskeni q¢€ aruzi
bioni beyita diymn a. Labelé 1na beyit di zi qusiré aruzi ca
geni.

Ma pé yi dest / kerdi mewli / di nebi
- o= = == - =

Ay hebibi /ay tebibi/ ay ummi.
T T At

Fa/i/1a/tun / Fa/i/la/tun / Fa/i/lun

5.3. Qafiyeya Mewlidan

Qafiyeya nusteyané klasikan di, b1 zafi di usuli esti. Ya her
beyit benatey€ xu d1 qafiyeyin a ya zi beyita vérin benateyé
xu d1 qafiyeyin a, beyitané binan d1 zi rézi vérin xuser i, rézi
diyin zi beyita vérin di qafiye ani meydan. Mewlidi b1 terzé
mesnewi di yeni nustig, usulé mesnewiyan di her beyit
benateyé xu di qafiyeyn a.

Kitabé Mela Kamilé Puegi Mewlidé Nebi u kitabé Mela
Mehamedé Muradoni Mewlidé Zazaki, heté rézkerdisé
qafiye ra eyni yi. Wirdi mewlidan d1 zi her beyit benateyé xu
d1 gafiyeyin a.

Mewlidé Mela Kamilé Puegi

Pey Allay Mewlid Nebi xwi r' wiineno a
Allah wahar canfin G camidin o a
Weqta g' Allay wasti g' mexluq yi vinl b
Pey emri "kin" 'erd @t ezmin ard meyda b
Allah zat G sifettin xwi d' yo ten G c
Bé yi gewné Reb néken, névinend c
Mewlidé Melamedé Muradoni

Allah, nime xaliqi mawo ‘elim, a
Hem ‘ezim 0 hem kerim G hem rehim. a
Ma pé yi dest kerdi mewlidi nebi, b
Ay hebibi, ay tebibi, ay ummi. b
Hemd 0 sukr G medh 0 fexri tim dewam c
Rebbi ma 11 zu’l-celali bi’t-temam. c

5.4. Muhtewaya Mewlidan

B1 tabloyéko umumi ma eskeni vaji ki yo mewlidi di; qisimi
virastigé kainati, xelgbiyayisé Hz. Ademi, nuré Péximberti,
b1 silsile viyertisé mné nuri, sewa weladeti, mu‘cizeyi sewa
biyayisé Hz. Péximberi, sewa Mirac u du’a ca geni. Tayn
mewlidan d1 heme 1ni qisimi ca geni, tayn mewlidan di zi iné
qisimi beni ziyed ya zi beni kém. Misal tayn mewlidané
Zazaki d1 sewa Miraci ¢in a, tayn mewlidi zi teyna heyaté
Péximberi ra ¢cend merhelayan né, hemeyi heyaté Péximberi
ra behs keni.

5.4.1. Qisimé Hemd u Stkir

Mewlidi Mela Kamilé Puegi u Mela Mehamedé Muradoni,
heti muhtewa ra zaf maneni yobinan. Mewlidi Mela Kamilé
Puegi u Mela Mehamedé Muradoni, pé hemd u sikir destpé
keni. Ino qisim, wirdi mewlidan di zi destpék hesibiyeno.
Him mewlidé Mela Kamilé Puegi di him zi mewlidé Mela
Mehamedé Muradoni di 17 beyitané vérinan di hemd u sikir
ca geno.

Mewlidé Mela Kamilé Puegi

Hemd 0 sikir Allay xwi r’ dewam kirin
Sewf(in, ruejin, tim vajin, ter mekirin

Bin’ dinya ra géyrena tadiyena
Qey xatir tu ni‘imettin bedilnena

Ey Muhemmed, ey ti enwaru'l-huda!
Hem sened 0 mesnedi kurey dinya!

Mewlidé Mela Mehamedé Muradoni

Hemd 0 sukr 0 medh fexri tim dewam

Rebbi ma 11 zu’l-celali bi’t-temam

Yi ma kerdi ummeté Ehmed’ hebib
Ay nebiyi, ay resili, ay tebib

O restl ku serwerd piyor enbiya
Dilberi ay ewliya 1 esfiya

5.4.2. Qisimé Nuré Péximberti u Merheleyi Ino Nuri

Qisimé diyin di wirdi mewlidan di zi nuré péximberti u o
nur Hz. Adem ra heta Hz. Muhammed (s.a2.w.) seni ameyo,
neyi ra behs beno.

Mewlidé Mela Kamilé Puegi

Va Cibril ra: Bigeyr 'erd {i ezm@inin d'
Hem behriin { serq i xerbé etrafin d'

Ume geyra, behs' Adém get ¢ine yo
Dar, kerri piyor viin "Muhemmed nebi yo".

Adnan a cér heta g' Ebdullay rest
Vist i yew babi d' pa doxri-durust @

Mewlidé Mela Mehamedé Muradoni

Biziiné ewwell mexliqi ilah,
Nuri Peyxamberi ma w’ béistibah.

Yi wa ver ¢ine bi mexliqék ebed.
Xaligi ma téna bi; wehid, ehed.

Xelqi kerdi Ademi babi beser.
Niri Peyxamber’ resa yi mu‘teber

Beyitan d1 zi eseno ki muhtewaya 1né€ qisimi z€c€ ya. Labelé
ifadekerdisé iné xisusi di ferq esto. Wirdi mewlidan di zi
qisimé hemd u sikir ra pé qisimé virastigé kainati,
xelgbiyayisé Hz. Ademi u nuré Péximberti Hz. Adem ra heta
Hz. Péximberi seni ameyo, inan ra behs beno.

Mewlidé Mela Kamilé Puegi di beyita 181n ra heta beyita
48m 1o xisus esto. Yani 30 beyitan di Hz. Adem seni
viraziyo, nuré Péximberti seni derc biyo, Hz. Adem ra heta
Hz. Péximberi mo nur seni yo merhale ra viyerto ra, iné
x1susi ca geni.

Mewlidé Mela Mehamedé Muradoni di zi qisimané diyin u
hirtyin di eyni xisus ra behs beno. Iné xisusi zi z&€ Mewlidé
Puegi yi. Mela Muradoni zi Hz. Adem ra geno heta Hz.
Péximberi, nuré Péximberti u merhaleyané iné nuri ra behs
keno. Mela Muradoni goreyé Mela Puegi binéna hira ca dano
mo qisim u 48 beyitan d1 inan ra behs keno.

5.4.3. Sewa Biyayisé Hz. Péximberi

Mewlidan di qisimé hirin d1 sewa biyayisé Hz. Péximberi ra
behs beno. Sewa ki Hz. Péximber ameyo dinya, a sew d1 se
biyo, ¢1 mu‘cizeyi ameyi meydan meyi zi ca geni.

Mewlidé Mela Kamilé Puegi

Amine va: Ez teyna menda itya

Be cinyfin, cimérdan tersi ez itya.

Mi diy car heb cini imey cayé min
Zaf bedew b', rindiy€ yin ruagn da min.
Emir kerd, Cebrail ra va: Bé itya!

Hem mijdun bid' péro mexliqé dinya.

Mela Mehamedé Muradoni

Mijdini din yobini zewq 0 sefa,
Qey ku yenli dunya Ehmed, Mustefa.

Vina: Ez téna b’ya weqt’ weladet],
NEé climérd bi né cini ay sa‘eti.

Mi di ¢end cini ke derg bi zafi-zaf,
Mi va gey yi neslé ay ‘Ebdulmenaf.

Ini qistmi mewlidi maneni yobinan. Mewlidé Mela Kamilé
Puegi di sewa ki Hz. Péximber ameyo dinya, mijdané ina sew
dano heme mexluqatan. Dima zi Hz. Amine, a sew ¢1 diyo
inan ra behs beno. Ina sew di Hz. Amine teyna ya, labelé
¢end ciniyi yeni cayé ay u teyna néverdeni, dima zi Hz.
Muhammed (s.a.w.) yeno dinya u a sew ¢1 mu‘cizeyi ki bi
inan ra behs beno.

Mela Mehamedé Muradoni zi hema hema b1 eyni x1susan o
qisim nuseno. O zi verco mijdané biyayisé Hz. Péximberi
dano. Sewa ki Hz. Amine teyna ya 0 zi behs keno u ciniyi ki
ameyi cayé Hz. Amine nameyé 1ni ceniyan dano. Peyniya
qisimi di1 zi wazeno ki her kes selat u selam biyaro.

5.4.4. Qisimé Merheba

Biyayisé Hz. Péximberi ra pé, q€ ey qisimé selat u selam ca
geno. Ino qisim di him sayi esta u him zi sefa‘et waziyeno.

Qisimé merheba, wirdi mewlidan di manena yobinan. Wirdi
mewlidan di zi peyniya beyita vérin pé€ kelimeya merheba
gédiyena u dima zi kelimeya merheba yena verniya beyitan.

Mela Kamilé Puegi

Q¢y hidayét ins 1 cin yi g' seref da
Pey veng berz piyorin va: Tu r' merheba!

Merheba, ti rehberé her kesin 1
Merheba, ti piyoré derdin dermdn 1

Merheba, ti esrefl wir d' dinyln 1
Merheba, ti peyini péxmerin 1

Mela Mehamedé Muradoni

Piyori ‘alem pe imeyis yi bi sa,
Esq 1 cezbe ra piyorin va: Merheba.

Merheba, ey riih G cani ‘alemi.
Merheba, ey derdi esqi r’ melhem i.

Merheba, ey muqteday’ rueji qlyam.
Merheba, peyxamber{n ri ti imam.

Ino qisim di wesifané Hz. Péximberi ra zi behs beno.
Raybertiyé€ ey, serwertiyé him 1na dinya him zi dinyaya bin,
Péximberi axirzeman u ¢iyo bin ra behs beno. Etiya di wirdi
seydayi Hz. Péximberi ra sefa‘et zi wazeni u qayili ki gunayi
inan ef bibi.

5.4.5. Qisimé Dua

Mewlidi Mela Kamilé Puegi u Mela Mehamedé Muradoni
pé qisimé dua gédiyeni. Wirdi melayi zi o qisim d1 him qé
xu him zi qé umet, Hz. Péximberi ra sefa‘et wazeni. Ino
qisim di vaciyeno ki insani rehmé Homayi ra omidé xu
nébirneni u qayili siyeri cennet u gunayan ra ef bibi.

Mela Kamilé Puegi

Umidwaré rehm (G thsani tu yi
Hem talibi 'ef @ xufrani tu yi

Ya Reb! Ti vineni, hem esnaweni
Guné ma hisab nébén, n'imaryeni

'Ef bide gey xatiri Muhemmedi
Ummeté yi sadan kir cennét xwi di

Mela Mehamedé Muradoni

Ay resil 1, ay hebib 1, serwer 1,
Esq 0 hubb’ tu benti gelb ra kederi.

Wesfi tu z&€ miski dlino buya wes,
Pe vatig nigedyeno pé pinc G ses.

Mu’cizéy tu zédey’ piyoré enbiya.
Feyz 0 nlir gén tu ra piyori ewliya.

Mela Kamilé Puegi qisimé dua di gunehkariyé insanan ra
behs keno u qé mé gunayan Homayi ra ef wazeno. Mela
Kamili, Hz. Adem seni nameyé Hz. Muhammedi (s.a.w.)
dayo u ef biyo, 0 zi nameyé Péximberi dano u qé xatiri
Péximberi ef wazeno. Mela Mehamedé Muradoni zi qisimé
dua d1 xisusiyetané Resuli ra behs keno u 0 zi peyniya qisimi
d1 ef wazeno. Ino qisim mewlidé Mela Mehamedé Muradoni
d1 derg o z& mewlidé Mela Kamilé Puegi yi.

6. Netice

Mela Kamilé Puegi u Mela Mehamedé Muradoni, edebiyaté
Zazaki € klasiki di1 cayéko muhim depiseni. Wirdi seydayi
Coligyj i u tedrisaté medresa ra viyerti ra, wirdin zi melati
kerda u biyi teqawit. Wexté nustigé wirdi mewlidan zi
maneno yobinan. Wezin u gafiyeya mewlidan zi eyni ya.
Heti qisitmané mewlidan ra, wirdi mewlidi zaf maneni
yobinan. Mewlidé Mela Muradoni yo-di qisimi derg o z¢&
Mewlidé Puegi yi. Mewlidi b1 hemd u sikir destpé keni, b1
nuré Péximberti dewam keni; dima zi sewa weladeti,
merheba u dua yeno. Wirdi seydayan di mo rézkerdis esto,
seydayan d1 teyna vatis yani uslub bediliyeno. Mewlidi Mela
Kamilé Puegi u Mela Mehamedé Muradoni, miyané sari d1
qiymet vineni u rocané bimbarekan di iné mewlidi waniyeni.

Noti

1 Ini malumati yo b1 yo Mela Kamilé Puegi ra geriyayi.

